
Resumo: O obxectivo deste artigo é identificar as funcions que desempefian as unidades fraseoléxicas
desautomatizadas nos titulares xornalisticos cubanos. Para iso elaborouse un corpus con 2689
titulares seleccionados de 144 exemplares, en version impresa, dos tres xornais nacionais: Granma,
Juventud Rebelde e Trabajadores correspondentes ao ano 2019. Na stia andlise séguese unha
perspectiva fraseol6xico-pragmatica, na que se ten en conta a forma e o significado fraseol6xico
das expresiéns en relacion co contexto comunicativo onde se utilizan. Ademais de provocar
interese e atraer a atencion dos lectores, esta forma de titulo serve como vehiculo para a ideoloxia
subxacente; minimiza o papel do xornalista no que se valora ou comenta; representa unha forma
de argumentacion e contriblie & construciéon da opinién do autor. Como obxecto de estudo, a
cualificacion xornalistica revela a orientacion do medio, a posicion asumida respecto as noticias
e a intencién que guia o tratamento do tema. O presente traballo, ao solaparse coa fraseoloxia,
tamén nos permite discernir como as nociéns, actores e puntos de vista se conceptlan a través
de expresions desautomatizadas, a través das cales tamén se indexa estratexicamente a ideoloxia
do discurso. Por iso, destaca o valor da prensa como fonte prolifica para os estudos lingiisticos e
como forma de entender a realidade sociocultural do territorio ao que pertence.

Palabras clave: desautomatizacién, fraseoloxia, unidade fraseoldxica, titular, prensa cubana.

Abstract: The objective of this article is to identify the functions performed by manipulated phraseological
units in Cuban headlines. For this purpose, a corpus containing 2689 headlines was elaborated
selecting from 144 printed copies of the three national newspapers: Granma, Juventud Rebelde and
Trabajadores corresponding to the year 2019. In its analysis, a phraseological-pragmatic perspective
is followed, in which the form and phraseological meaning of the expressions are examined in
relation to the communicative context in which they are used. In addition to provoking interest and

aftracting the reader’s attention, this form of title is a vehicle for the underlying ideology, it minimizes
the role of the journalist in what is valued or commented, represents a form of argumentation and
contributes to the construction of the author’s opinion. As an object of study, the journalistic headline
writing reveals the orientation of the newspaper, the position assumed regarding the news and the
intention guiding the treatment of the subject. By overlapping with phraseology, the present work
also allows us to discern how events, actors and points of view are conceptualized by means of
manipulated expressions, through which the ideology of discourse is also strategically indexed. Thus,
the value of the press as a prolific source for linguistic studies and as a way of understanding the
sociocultural reality of the territory to which it belongs stands out.

Keywords: manipulation, phraseology, phraseological unit, headline, Cuban press.

1. Introducion

A presenza de unidades fraseoloxicas na interaccion comunicativa diaria e en situacions
marcadamente diferenciadas fomentou a vitalidade destas expresions. Tamén demostrou
a creatividade ¢ o enxefio dos falantes, que insisten en transformar o que se supuiia
inalterable, fixo ou prefabricado. Porén, os cambios que se producen son tan diversos como
as motivacions que os propician e responden a intereses configurados por interlocutores e
contextos. E por isto que fenémenos como a variacion ou a desautomatizacion constitiien
centros de interese das investigacions actuais (Gonzalez, 2016; Diaz, 2016; Pamies, 2017,
Pietrzak, 2017) e confirman a necesidade de considerar as multiples formas que adopta
a fraseoloxia no seu uso discursivo real.

A desautomatizacion, entendida como “la manipulacion en la forma y el contenido de
una unidad fraseologica para producir determinados efectos” (Ruiz Gurillo, 1997: 21),
analizouse sobre todo en textos publicitarios, xornalisticos ¢ literarios (Zuluaga, 1997;
Guerrero, 2017; Pontrandolfo 2017; Cervera, 2019). En Cuba, os estudos sobre o tema son
moi escasos, caracteristica que responde a sta vez 4 falta de sistematicidade nos estudos
fraseoloxicos do pais de maneira xeral?. A pesar das importantes investigacions realizadas
nos anos oitenta do século pasado por Zoila Carneado e Antonia Maria Trista, este non
foi un tema recorrente na actividade cientifica durante as duas Gltimas décadas. Porén,
aparecen algunhas teses, relatorios e artigos illados. Un exemplo disto son os traballos
de Alfaro (2000, 2007, 2019), Aldama (2015), Ruiz Miyares (2015) e Palacio (2018).

Esta escaseza de estudos sobre a tematica fraseoloxica en Cuba contrasta coa multiplicidade
de contribucions que poderian traer consigo. Polo tanto, as unidades fraseoldxicas
perfilanse como obxectos de analise novidosos que contriblen a unha comprension
mais ampla do funcionamento da lingua espafiola no territorio. No caso concreto da

2 Na XI Conferencia Internacional de Lingiiistica, celebrada no Instituto de Literatura e Lingiiistica “José
Antonio Portuondo” en 2019, tivo lugar o panel “Estudios de fraseologia cubana después de Antonia M. Trista
y Zoila V. Carneado”. Nel valorouse o estado actual das investigacions fraseoloxicas en Cuba e resaltouse a
necesidade de estendelas a todo o pais. Por este motivo, en febreiro de 2020 aprobouse a conformacion do
GEFRASCU (Grupo de estudos de fraseoloxia cubana), que estd presidido polo Dr. Luis Alfaro Echevarria
e conta con membros nacionais e estranxeiros, entre os que se atopan as autoras do presente traballo, cuxo
obxectivo se insire nas lifias de investigacion do grupo.

desautomatizacion, a prensa cubana, lonxe dos modelos populares-sensacionalistas,
constitiie un campo de estudo especialmente diferenciado. Ainda asi, compre destacar que
as peculiaridades non se evidencian nos recursos desautomatizadores que se empregan,
senon nos efectos que desencadean segundo o tema e o obxectivo co que se utilizan.

A presente investigacion ten como obxectivo identificar as funciéns que desempefian as
unidades fraseoloxicas desautomatizadas nos titulares periodisticos cubanos. Para iso,
elaborouse un corpus con 2689 titulares extraidos dunha mostra de 144 exemplares dos tres
xornais de alcance nacional: Granma, Juventud Rebelde e Trabajadores. Seleccionaronse de
forma aleatoria, concretamente catro exemplares de cada mes do ano 2019. Tomouse como
base unha perspectiva fraseoloxico-pragmatica, na que se analiza a forma e o significado
fraseoloxico das expresions en relacion co contexto comunicativo onde se empregan.

Por outra banda, compre salientar que o ano 2019 comezou coa posta en marcha da nova
Politica de Comunicacion Social do pais. Ademais, en 2018 tivo lugar o X Congreso de
la Uniodn de Periodistas de Cuba (UPEC), onde se sentaron as bases dunha prensa acorde
coa dinamica dun modelo politico-social que tamén estaba a renovarse. Neste sentido, o
periodo de tempo seleccionado para o presente estudo constitie unha etapa importante,
ainda que inicial, dun proceso de actualizacién do xornalismo cubano.

A titulacion xornalistica constitiie na actualidade un tema en constante analise e renovacion,
especialmente se se ten en consideracion a stia masiva funcion protagonista nos medios
de comunicacion. Para editores, xornalistas e lectores os titulares condensan a antesala
e a esencia de cada informacion. Asi, uns tentan pofier en practica a maior cantidade
posible de recursos innovadores, mentres que outros esperan desentrafiar o verdadeiro
significado co menor esforzo posible.

Como obxecto de estudo, a titulacién xornalistica pon de manifesto a opiniéon do
medio, a posicion asumida con respecto 4 noticia e a intencidon que guia o tratamento
do tema. A presente investigacion, ao imbricarse coa fraseoloxia, tamén permite discernir
como se conceptiian acontecementos, criterios e puntos de vista a través de expresions
desautomatizadas. Confirmase asi o valor da prensa como unha fonte prolifica de andlises
lingiiisticas cunha ampla dimensién social. Esta representa un “interesante punto de
observacion para conocer la imagen que de si mismos han fabricado los grupos sociales,
la forma como conciben su interrelacion con otros y, en suma, la ideologia que modela
sus conciencias” (Salgado, 2009: 19).

2. Un achegamento a desautomatizacion fraseoloxica

Segundo Corpas (1996: 29), a desautomatizacion “tiene que ver con la manipulacion
creativa e intencionada”. A diferenza da variacion, os cambios que ocorren nunha unidade
fraseoloxica desautomatizada son ocasionais e voluntarios. Non obstante, Zuluaga (1975:
247) sublina que o éxito destes cambios “depende del acierto de la manipulacion”.
Deste xeito, a desautomatizacion non debe concibirse como un simple feito lingiiistico
de combinacidn, inclusion ou exclusion de elementos, senon como un fendémeno rexido
polo cofiecemento cultural e o nivel de fixacion da unidade fraseoldxica. Nel resultan

fundamentais o contido do fraseoloxismo orixinal, o contido xerado a partir do cambio
e a informacion extralingiiistica almacenada no imaxinario colectivo.

Timofeeva (2009: 254) sostén que “la esencia de la desautomatizacion radica en la
recuperacion de la unidad original, para que el cambio sea valorado y juzgado en funcién
de los efectos inferenciales que desencadena”. Compre aclarar entén que calquera
manipulacién dunha unidade fraseoloxica non constitie unha desautomatizacion desta.
Un exemplo disto son os cambios ocorridos a partir do esquecemento, o descofiecemento
ou a confusion dos falantes. En casos contrarios, estas alteracions non son inconscientes,
sendn que implican o cofiecemento e dominio da unidade fraseoloxica orixinal e da
funcién que esta desempefiara no novo contexto onde se produce o cambio.

Por outra banda, o medio no que se produce a desautomatizacion exerce unha grande
influencia no seu alcance e difusion. Ainda que se argumentou o uso ocasional dunha
unidade fraseoldxica modificada intencionadamente, esta tamén pode alcanzar un certo
grao de fixacion, non tan considerable como para substituir quizais 4 orixinal, pero si
recofecible nun determinado periodo de tempo e nun territorio especifico. Téfiense en
consideracion dous exemplos obtidos da musica cubana: camaron que se duerme, se lo
comen los turistas® € hasta que se seque el malecon®.

A primeira ten a sua orixe na expresion camaron que se duerme, se lo lleva la corriente;
cando se manipula adquire unha funcion connotativa e ¢ capaz de activar saberes culturais,
mesmo cando mantén o seu significado primario. Con ela faise alusion ao sector turistico
como unha das prioridades investidoras no pais, & que se dedican recursos significativos
que provenen de todas as ramas da economia. Ademais da substitucién da segunda parte
da sua estrutura bimembre, obsérvase a literalizacion dos seus compoiientes individuais.

Respecto 4 segunda unidade, compre salientar que procede da frase hasta que se seque
el mar, cuxo significado esta relacionado co feito de eternizar unha accidn, estado ou
proceso. O dique habaneiro ¢ un dos lugares mais distintivos de Cuba. A substitucion
léxica do substantivo mar por outro pertencente a0 mesmo campo semantico mantén
o significado exposto anteriormente, pero a0 mesmo tempo individualizao. Isto débese
a que lle engade elementos propios dun territorio, portadores dunha ampla historia
sociocultural, que lle permiten ao falante recofiecerse en medio da xeneralizacion. Isto ¢
posible porque, segundo Garcia-Page, a expresion desautomatizada “es informativamente
mas rica en estimulos, porque interactiian las explicaturas del significado idiomatico y
del significado literal reactivado y las implicaturas intrinsecas en cuanto al hecho cultural
perteneciente a la memoria colectiva” (2008: 261-262).

Ambos exemplos demostran a posibilidade de fixar unidades fraseoloxicas
desautomatizadas, que poden chegar a converterse en variantes do fraseoloxismo orixinal.
Para que isto suceda, ademais dos criterios de coherencia e acerto que se deben seguir
se se pretende conseguir unha desautomatizacion efectiva, ¢ esencial un contexto no que

3 Correspondese coa cancion “Nacimos angeles” do dto Buena Fe.

4 Esta expresion d4 titulo a unha das cancions interpretadas polo musico urbano Jacob Forever.

conflian solidos cofiecementos culturais, sociais e, por suposto, unha mesma linguaxe
funcional. Do mesmo xeito, contribuen o grao de difusiéon da expresion resultante,
o prestixio, a popularidade ou o recofiecemento social do autor e as deducidons que
os receptores sexan capaces de realizar a partir do cambio, xunto coa informacion
extralingiiistica que tefien 4 sua disposicion.

2.1. Cara a unha tipoloxia da desautomatizacion fraseoléxica

Na eficacia da desautomatizacion inciden os recursos lingiiisticos empregados. Non se
trata s de seleccionar un ou outro, senon de analizar obxectivamente cal deles resulta mais
acertado segundo o efecto que se pretende desencadear. As veces un tnico procedemento
non ¢ o suficientemente eficaz e ¢ necesaria a combinacion de varios. Ao referirse a estes
recursos ¢ imprescindible mencionar os tipos de desautomatizacion que poden ter lugar.
Como ¢ tipico da investigacion fraseoldxica, os criterios respecto a este tema son diversos,
como sucede con outros contidos, digase a variacion, a clasificacion das unidades ou a
sua definicion, entre moitos outros que inclien incluso o propio alcance da fraseoloxia.

Corpas e Mena (2003: 192-193) insisten en “separar las variaciones que ocurren en
el aspecto formal de las que se producen en relaciéon con otros aspectos que conectan
la unidad con su entorno” e dividenas en modificacions formais e modificacions
semantico-contextuais e pragmaticas. Dentro das primeiras incliien a substitucion 1éxica, a
extension, a reducion, as modificacions gramaticais e a fusidn ou contaminacion, é dicir,
“manipulaciones intencionadas y creativas que se producen en la estructura formal de
la unidad fraseoldgica” (Corpas e Mena, 2003: 193). Aclaran que as segundas ocorren,
pola contra, “en el entorno textual o pragmatico [...] y si no se presentan junto a su
contexto, son imperceptibles a simple vista” (2003: 196). Forman parte deste grupo a
violacion dalgunha das condicions de seleccion, ben sexan semanticas, lingiiistico-textuais
ou pragmaticas, asi como a literalizacion dos compofientes individuais da expresion.

Pola sua banda, Timofeeva (2009) clasifica a desautomatizacion en formal, semantica
e discursiva. Dentro das transformacions formais menciona os cambios, adicions ou
supresions de xeito xeral, non especifica asi a modificacion gramatical presentada por
Corpas e Mena (2003: 196), que a definen “como el epigrafe general bajo el que se retinen
la inversion de los elementos, el cambio de afirmacion a negacion y los cambios de nimero
de algun constituyente”. Tampouco se advirte a presenza da fusion, € dicir, a mestura de
duas ou mais unidades, catalogada por Garcia-Page (2006) como acrénimo fraseoloxico
e estudada por investigadores como Corpas (1996), Vigara (1998) ou Guerrero (2017).

En canto & desautomatizacion semantica, Timofeeva (2009: 258) argumenta que “tiene
que ver con la composicion léxica del fraseologismo [...] Se puede fundamentar en la
existencia de un homoéfono o de un cuasi-homé6fono de alguno de los lexemas”. Tamén
aclara que as posibilidades polisémicas dos compoiientes tamén poden incidir neste
tipo de desautomatizacion, asi como a recuperacion total ou parcial do seu significado
literal. Corpas e Mena (2003: 193) abordan nas modificacions formais as relacions de
homonimia tidas en conta por Timofeeva (2009) para a tipoloxia semantica. Nelas tamén

insiren o uso de sinénimos, anténimos, hiperénimos, hipdnimos, parénimos e destacan
que estes ultimos se apoian na semellanza fonético-fonoldxica para constituir o cambio.

A desautomatizacion discursiva, segundo Timofeeva (2009: 259-260), “hace referencia a
un uso inadecuado, desde el punto de vista discursivo, de la unidad fraseoldgica, como
por ejemplo la mezcla de registros [...]. Se manifiesta solo en el momento de insercion
de la expresion en un enunciado mayor”. Por ultimo, Guerrero (2017) coincide con
taxonomias clasicas como as de Corpas (1996), Corpas e Mena (2003) e Garcia-Page
(2008). Do mesmo xeito, establece dous grandes grupos de modificacions: formais e
semanticas. Mantén as tipoloxias de Corpas e Mena (2003) explicadas anteriormente,
pero engade o cambio de modalidade oracional como unha clasificacion separada no
grupo das formais. As outras autoras mencionadas incluian este procedemento no subtipo
de modificacions gramaticais.

Como se observa ata agora, a tematica da desautomatizacion fraseoloxica presenta unha
diversidade de criterios tanto na terminoloxia empregada como nas taxonomias que se
conforman. Para o presente estudo tomouse como base teodrica da analise a proposta de
Corpas e Mena (2003), & que se lle incorporou o subtipo de cambio de modalidade de
oracion proposto por Guerrero (2017). A decision baséase en que este procedemento incide
na totalidade do fraseoloxismo, que funciona como unha unidade, un todo. Polo tanto, os
efectos de transformar expresions afirmativas en negativas ou interrogativas reflictense
en toda a expresion, superando a singularidade dalgun dos seus compofientes®. Teranse
en conta como modificacions gramaticais as demais fontes de ruptura mencionadas por
Corpas e Mena (2003).

2.2. Principais efectos da desautomatizacion fraseoloxica

A posta en practica dalgiin destes procedementos desencadea efectos discursivos que
producen consecuencias inferenciais moi utiles en textos publicitarios, xornalisticos ou
literarios. Se se ten en conta a expresividade das unidades fraseoldoxicas, maior que a
dos lexemas simples, deducese o potentes que poden resultar cando se desautomatizan.
Ainda que os fraseoloxismos constituen un todo resultante da combinaciéon dos seus
compoientes, cada un destes, por separado, proporciona unha considerable riqueza
expresiva. Asi o demostran o significado polisémico de tantas palabras da lingua espafiola
ou as motivacions e consecuencias dos cambios semanticos.

Todos estes elementos sintetizanse nas unidades fraseoloxicas para dar lugar a unha
expresion amplamente matizada, que, 4 siia vez, € o reflexo dun variado fondo cultural.
Isto tamén se pon de manifesto nas diferentes funcidns textuais que poden desempefiar e
que, segundo Zuluaga (2001: 72-73), se centran en condensar e simplificar a comprension;
son, ademais, iconicas e connotativas, de marcacion rexional ou social sobre todo, e
contribtien a realzar a informacién. Cando se desautomatizan, apréciase a efectividade
dos fraseoloxismos, de acordo con Timofeeva (2009: 260) e Guerrero (2017: 110), na

> Tamén compre ter en conta que, segundo Garcia-Page (1998), existen unidades fraseoldxicas que se fixaron
de forma negativa, outras permiten unha actualizacién negativa ou afirmativa no discurso e, nalguns casos,
o cambio de modalidade implica a existencia de unidades diferentes.

sua capacidade de crear incerteza e provocar interese; tamén favorecen as distintas
inferencias e, con elas, implicaturas diversas e son fontes de innovacion e creatividade.

Como as unidades fraseoldxicas son expresions que non se deben ler literalmente, resulta
esencial a sua capacidade para crear implicaturas. A propia natureza do significado
fraseoldxico trae consigo a presenza de implicaturas xeneralizadas, dado que constituen
estruturas sintdcticas que xeran unha interpretacion pragmatica que difire do que estd
codificado de xeito 16xico (Grice, 1989). Asi, o proceso de desautomatizacion favorece
enton a activacion de implicaturas particulares, xa que cada expresion toma o seu novo
significado a partir da informacién contextual onde se actualiza.

Paralelamente, mediante a modificacion dunha determinada unidade fraseoloxica
prodticese un estimulo ostensivo que, en palabras de Rajic (2013: 353), atrae a atencion do
interlocutor, quen, a través dun proceso inferencial e a partir do mencionado e dos datos
contextuais, debe interpretar o contido comunicativo e recofecer a intencion do emisor.
Estes elementos correspéndense co Principio de relevancia de Sperber e Wilson (1986),
onde destaca o interese do falante por escoller o estimulo lingiiistico mais relevante, o que
produza maiores efectos contextuais e que poida ser procesado polo receptor dun xeito
pertinente e con menos esforzo. De ai a necesidade de analizar polo mitdo as posibilidades
de inserir no discurso unha unidade fraseoloxica desautomatizada, especialmente no
dos medios de comunicacion masiva. Non se debe obviar que, segundo Moya (2006:
39), o ointe debe percibir que se trata dun estimulo intencional, dunha modificacion do
contexto feita conscientemente para atraer a sua atencion. A partir disto, podera inferir
que informacién se sinala e con que intencion.

O uso de expresions desautomatizadas tamén ten a funcion de xerar confusion e provocar
interese, por iso se relaciona coa funcion fatica da linguaxe, orientada neste caso a iniciar
e manter a comunicacion. Ao mesmo tempo, segundo o Principio de cooperacion de
Grice (1975), viola a méxima de maneira, cuxa esencia reside en ser claro e ordenado
na informacién que se transmite. Cando o emisor emprega o fraseoloxismo manipulado,
escolle unha forma mais complexa de dicir algo para conseguir maiores efectos. Tamén
constitie un método de intensificacion lingiiistica. Isto débese a que forma parte dun
proceso comunicativo no que un dos interlocutores manipula a expresion ou o significado
para producir resultados intencionados.

Sen dubida, o proceso de desautomatizacion fraseoldxica require unha consecucion
harmonica de pasos que dean lugar ao resultado planificado, que quizais poderia conter
unha maior riqueza de inferencias e alusions que as pensadas polo emisor. Tal posibilidade
converteriase asi nunha consecuencia positiva ou negativa, xa que a mensaxe poderia
interpretarse dun xeito totalmente terxiversado, centrarse s6 nun dos matices engadidos
ou, pola contra, favorecer unha gran variedade de informacién implicita e xerar un maior
grao de interese.

A diferenza da linguaxe oral, onde os falantes conviven coa inmediatez comunicativa, o
efémero das mensaxes e o numero limitado de interlocutores, a lingua escrita presupon
unha andlise maior do uso da linguaxe. Esta maxima asume unha maior responsabilidade

Cadernos de Fraseoloxia Galega 22, 2020; 117-139. elSSN 2605-4507; https://doi.org/10.52740/cfg/22.22.05.00013 123



Geisy Labrada Hernandez, Irina Bidot Martinez e Celia Maria Pérez Marqués. A desautomatizacion fraseoloxica en titulares xornalisticos
cubanos do ano 2019

cando se trata de medios de comunicaciéon masiva. No caso particular das unidades
fraseoloxicas desautomatizadas, resulta esencial estudar polo miudo a sta posible
inclusion nun texto. O autor debe sopesar os efectos e as inferencias que ocasionara a
expresion, que, como xa se explicou, poden ser moitos ou ningun. Por esta razon, esta
tematica exponse como un recurso que se debe considerar se se pretende facer pensar
aos receptores e predicir unha parte considerable da direccion dos seus pensamentos.

3. A desautomatizacion fraseoloxica como forma de titulacion
xornalistica

A efectividade da desautomatizacion fraseoldxica para xerar interese condiciona a sua
presenza nos titulares xornalisticos. En palabras de Zorrilla (1996: 8) “la inmensa mayoria
de los lectores son lectores de titulares, solo leen el cuerpo del trabajo si se sienten
suficientemente atraidos”. Por esta razoén foi esencial que estes “rétulos luminosos y
seductores con el paso del tiempo hayan multiplicado sus recursos creativos” (Lopez,
2019: 22).

O presente estudo parte da definicion de titular como titulo dunha informacion, proposta
por Lopez de Zuazo (1990) e retomada por Nadal (2011). Coincide tamén con Van Dijk
(1990) ao recofiecer que se define no titular o enfoque ou a orientacion que o medio lle
outorga ao acontecemento presentado.

Para os medios tradicionais como a television, a radio ou a prensa, as tecnoloxias
actuais constituiron durante os tltimos anos un motivo de renovacion e busca de novas
estratexias para manter os niveis de audiencia. Neste sentido, a prensa impresa, ademais
de permanecer constantemente reformada, apoiouse na dixitalizacion dos seus xornais.
Con isto, aumenta o seu nivel de actualidade informativa, chega a un maior nimero de
lectores e reduce os custos de impresion. Non obstante, a sta version impresa representa
un modelo de tradicién que persiste na vida cotia de lectores de todos os grupos de idade.

Deste xeito, os titulares insirense nunha complexidade ainda maior: non sé6 deben captar
a atencion do lector para que consuma todo o corpo da noticia, sendn tamén para que
atope no xornal un punto de vista atractivo e diferente ao proporcionado por outros
medios de comunicacion. Co obxectivo de acadar estas aspiracions empréganse diversos
recursos visuais, tipoloxicos, graficos e, por suposto, lingiiisticos. Entre estes ultimos
estan, segundo Mancera (2014: 83-92), a sufixacion apreciativa; o uso de neoloxismos,
de metaforas, de unidades fraseoloxicas e da interrogacion como rema; a apocope de
palabras; a suspension de enunciados e a desautomatizacion. A presenza destes recursos
nos titulares periodisticos non ¢ novidosa e, 4s veces, interpretouse como un signo
negativo da politica editorial, xa que o seu uso excesivo pode atentar contra o obxectivo
xeral da prensa: informar.

Porén, se temos en conta a clasificacion dos titulares proposta por Lopez (2009) —
expresivos, apelativos, informativos, enunciativos, creativos e de actos de fala— advirtese
a loxica configuracion lingiiistica do titular en relacion co tipo de publicacion, o xénero

xornalistico e o modelo xenuino do xornal (popular-sensacionalista ou informativo-
interpretativo). E mais frecuente entén o uso de formas creativas de titulacion en
reportaxes, comentarios, entrevistas ou cronicas; non asi nas noticias. Nestas tltimas, a
brevidade, a precision e a claridade na linguaxe son caracteristicas esenciais, ainda que,
segundo o tema que traten e o tipo de xornal onde se publiquen, estas caracteristicas
poden apoiarse nalguns dos recursos lingiiisticos mencionados. CoOmpre lembrar que, a
través da forma de cada un dos seus textos, o xornal expresa o sentido editorial que lles
atribue aos feitos acontecidos.

En palabras de Van Dijk (1983: 86) “los titulares son el lugar predilecto para las opiniones
implicitas”, de ai que a eficacia da mensaxe dependa da calidade da sua codificacion, que
serve de base para a interpretacion do lector e o descubrimento desas implicaturas. Por
outra banda, a funcién apelativa da linguaxe, ¢ dicir, a capacidade do emisor de provocar
unha reaccidn no receptor, reflictese no interese da prensa por reforzar ou modificar as
actitudes e as opinidns dos lectores. En concreto, o uso de unidades fraseoldxicas nos
titulares tenta reproducir un rexistro coloquial tomado da oralidade. Para Martinez (2012:
218), preténdese con isto conseguir un ton de intimidade e confianza coa audiencia e
facerse entender mais rapidamente.

A variedade de recursos desautomatizadores, asi como os efectos que desencadean,
fundamentan a imbricacioén de perspectivas fraseoldxicas e pragmaticas en investigacions
que toman a prensa como obxecto de andlise. Nelas ¢ esencial considerar o contexto
comunicativo onde aparecen as unidades fraseoloxicas. E deste contexto precisamente
de onde se toman elementos que logo se engaden & expresion e lle serven de ancora.
Tampouco se debe obviar que os titulares e o resto do texto establecen relacions de
coherencia global temdtico-informativa.

3.1. A prensa cubana e o seu camifio cara ao horizonte

A prensa en Cuba, como o resto de medios de comunicaciéon masiva, presenta
elementos distintivos que provefien do modelo politico-social implementado. Pertence
ao Estado, réxese por unha politica de comunicacion comun e segue un enfoque oficial
e revolucionario®. No discurso pronunciado na clausura do X Congreso de la Unién de
Periodistas de Cuba (2018), o presidente da Republica, Miguel Diaz-Canel, lembrou
que o Partido Comunista de Cuba (PCC) e a prensa “vienen de una misma raiz y crecen
en un mismo tronco™’.

Entre os principais temas abordados estdn os nacionais, con énfase na obra da Revolucion,
as tradicions historicas e de loita e a participacion dos cubanos na vida do pais. As novas
ou comentarios sobre temas foraneos xiran en torno as relacions entre Cuba e Estados
Unidos e 4 actualidade latinoamericana, especialmente no que se refire a gobernos
progresistas como o de Venezuela ou Nicaragua.

¢ Refirese 4 Revolucién Cubana, cuxo triunfo tivo lugar o 1 de xaneiro de 1959.

7 Este discurso ten como titulo “El camino hacia el horizonte que nos debemos”. Nel expuxéronse as principais
proxeccions de traballo e os desafios do xornalismo cubano para a etapa 2018-2023.

Estes temas difindense a través de xornais como Juventud Rebelde, Granma e Trabajadores,
de alcance nacional, e outros de caracter local®. Fundados en 1965, Juventud Rebelde
e Granma son os organos oficiais da Union de Jovenes Comunistas (UJC) e do Comité
Central do PCC, respectivamente. Pola stia banda, Trabajadores creouse en 1970 como
organo oficial da Central de Trabajadores de Cuba (CTC) e aborda os acontecementos
sindicais da illa.

Segundo o obxectivo exposto na presente investigacion, non convén profundar nos
desafios ou problemas aos que se enfronta a prensa cubana’. S6 se argumentaran aqueles
aspectos que poidan ter unha relacion directa co tema en cuestion.

Un deles ¢ o modelo oficialista e fundamentalmente informativo. Este tipo de prensa
limita a flexibilidade na linguaxe e o uso de recursos creativos que poidan terxiversar
ou dificultar a comprension das publicacions. Para Garcés (2013), Cuba precisa “un
periodismo de opinidn, profundo y critico, que informe y al mismo tiempo estimule
la reflexion y el andlisis”. Como se explicou no apartado anterior, o uso de unidades
fraseoldxicas desautomatizadas permite crear inferencias e implicaturas diferentes, que
nalguins casos superan ou se desvian do planificado polo emisor. Polo tanto, o seu uso
poderia, en certos casos, macelar a ideoloxia subxacente e interpofierse no proceso
comunicativo.

Outro obxectivo da desautomatizacion ¢ provocar interese e atraer ao lector. O atractivo
ou non da prensa cubana, non s6 con respecto & sua visualidade, foi un tema constante
dos ultimos debates. Garcia (2015) fundamentou a necesidade de lograr “un producto con
una vision critica [...] combinado con formas atractivas de realizacion”. A isto engadese
a pouca diversidade dos temas tratados, que, ainda que se diferencian do sensacionalismo
e da cronica vermella, deben crear “un espacio para la cotidianidad” (Rubio e Pérez,
2018) e “interpretar creativamente el discurso politico” (Garcés, 2013).

Nos debates do X Congreso de la UPEC destacouse a importancia de achegar a prensa
aos lectores cubanos e convertela nun reflexo de si mesmos. Volvendo a Mancera (2014),
compre salientar que o uso de unidades fraseoldxicas ten entre os seus efectos o de
fomentar un ambiente de confianza e intimidade coa audiencia.

Como se pode apreciar, alguns dos retos da prensa cubana derivan do propio uso
da linguaxe, que, combinado co resto dos recursos dispoiiibles, poderia contribuir &
consecucion dun produto de maior calidade. Por outra banda, resulta evidente, segundo os
problemas descritos, a complexidade de inserir expresions desautomatizadas no discurso
xornalistico cubano. O seu emprego, ainda que non ¢ frecuente, implica analizar polo

As quince provincias do pais e o municipio especial Isla de la Juventud postien un semanario que constitiie
o Organo Oficial do Comité Provincial do PCC en cada un destes territorios.

Para obter mais informacion sobre o tema, recoméndase consultar os seguintes documentos: Resolucion
sobre los Medios de Difusion Masiva (1976), Politica de Programacion para la Radio y la Television
cubanas (1998), Orientaciones del Buro Politico del Comité Central del PCC para incrementar la eficacia
informativa de los medios de comunicacion masiva del pais (2007), asi como os resumos de cada un dos
congresos da Union de Periodistas de Cuba (1963-2018).

miudo o efectivas que poderian ser. Confirmase asi o interese por investigar os obxectivos
que perseguen unha vez empregadas.

O conxunto de aspectos analizados non incide de xeito negativo en estudos como o que
aqui se presenta. Pola contra, configuran un contexto e unha fonte de analise novidosa e
diferenciada. A través de ambos, € posible determinar os usos ou efectos particulares das
unidades fraseoloxicas desautomatizadas na prensa cubana. A sua vez, estas expresions
son o resultado dun imaxinario colectivo Unico e irrepetible, un reflexo da propia
identidade e cultura. Polo tanto, a prensa e a fraseoloxia constitien un par necesario
para determinar os trazos que identifican a unha nacion, non s6 desde o punto de vista
lingtiistico, sendn tamén social, politico, econdmico, idiosincratico etc.

4. Conformacion do corpus e precisions metodoléxicas

O proceso de elaboracion do corpus organizouse en diferentes etapas que propiciaron a
delimitacion da mostra a partir da inclusion e exclusion de datos. En primeiro lugar, foi
necesario determinar o periodo de tempo no que se enmarcaria a investigacion. Como se
explicou anteriormente, 2019 € un ano de grande interese para a politica de comunicacion
cubana, especialmente debido a variedade de expectativas que trouxo consigo para os
traballadores dos medios e para o publico en xeral. Neste sentido, o periodo seleccionado
marca un punto de inflexion, que pode ou non reflectirse directamente na prensa cubana
e, polo tanto, no seu discurso.

Unha vez determinado o periodo no que se circunscribiria a mostra, seleccionaronse de
forma aleatoria os exemplares correspondentes aos tres xornais nacionais. Para iso, tivose
en conta unha proporcion adecuada en cada unha das cantidades: catro exemplares de
cada xornal por mes, en total 144. A continuacion, extraéronse todos os titulares segundo
a definicion destes presentada anteriormente.

A mostra inicial estd integrada por 2689 titulares. Destes, 909 pertencen a Trabajadores,
993 a Granma e 787 a Juventud Rebelde. Ainda que todos os exemplares deste tltimo
presentan o formato de 16 paxinas, a diferenza no nimero de titulares débese as seccions
nas que se organiza. Inclie unha paxina dedicada a carteleira semanal da television
cubana, outra ao humor grafico e, 4s veces, publica fragmentos de textos literarios.
Ademais, a extension das publicacions ¢ maior en comparacion cos outros dous xornais,
moitas ocupan unha ou dias péxinas e o resto case sempre se organiza en dous artigos
por cada unha. Non sucede asi en Granma e Trabajadores, especialmente no segundo,
onde 4s veces se agrupan ao redor de cinco publicaciéns na mesma cara.

A definicion de unidade fraseoloxica de Corpas (1996: 20) serviu de base para a
identificacion destas expresions nos titulares recompilados:

Unidades lexicas formadas por mas de dos palabras grdficas en su limite inferior,
cuyo limite superior se situa en el nivel de la oracion compuesta, caracterizadas
por su alto nivel de uso y coaparicion de sus elementos integrantes, por su
institucionalizacion, entendida en términos de fijacion y especializacion semdantica,

por su idiomaticidad y variacion potenciales, asi como por el grado en el cual
se dan todos estos aspectos en los distintos tipos.

Tamén compre destacar que este estudo esta rexido por unha concepciéon ampla da
fraseoloxia (Ruiz Gurillo, 1997), na medida en que engloba todo tipo de combinacion de
palabras que posua os trazos de estabilidade e reproducibilidade, e cuxo significado sexa
o produto dunha complexa transposicion semantica. Deste xeito, incluense locucions,
colocacions, refrans e formulas rutineiras.

Tendo en conta estas precisions e os fundamentos tedricos relacionados coa
desautomatizacion fraseoldxica xa mencionados, foi posible identificar un total de 64
titulares que presentan unidades fraseoldxicas desautomatizadas, ¢ dicir, o 2,4 % da
mostra inicial. Isto permite advertir que non se trata dun recurso lingiiistico empregado
con frecuencia, un aspecto relacionado coas principais caracteristicas da prensa cubana
explicadas. A figura 1 mostra a distribucion destes 64 titulares nos tres xornais.

B Granma
Juventud Rebelde

ARt B Trabajadores

Figura 1. Desautomatizacion fraseoloxica en titulares

Como se pode observar, a presenza deste recurso lingiiistico ¢ notablemente maior en
Juventud Rebelde. Isto incide na diversidade de seccidons nas que se divide o 6rgano
oficial da UJC' (crénicas, humor, curiosidades, opinion, especial e lectura). Non obstante,
tamén se publican nel as principais noticias que forman parte da politica comunicacional
do pais. Polo tanto, ainda que a presenza desta forma de titulacion sexa maior, como se
vera mais adiante, os efectos que trae consigo non difiren substancialmente dos outros
xornais analizados.

Ao analizar a distribucion dos titulares segundo os xéneros xornalisticos, apréciase que o
78 % se emprega en xéneros de opinion, mixtos ou de interpretacion (artigos, cronicas,
reportaxes e entrevistas) ¢ s6 0 22 % en textos informativos. Por outra banda, a figura
2 mostra a relacion establecida entre as unidades fraseoloxicas desautomatizadas como
forma de titulacion e os temas tratados.

10 Coémpre lembrar que, segundo Van Dijk (2005), as ideoloxias se adquiren e se aprenden a través do discurso.
Neste sentido, hai que ter en conta que a Union de Jovenes Comunistas ¢ a canteira fundamental para a
incorporacion da xuventude cubana as filas do PCC.

Figura 2. Distribucion dos titulares segundo o tema tratado

Advirtese un emprego mais frecuente nos traballos que abordan problemas que afectan a
sociedade cubana, onde se incliien reflexions sobre indisciplinas sociais ou inquedanzas
da poboacion. Tamén se evidencia na seccion dedicada as publicacions humoristicas o
uso de expresions desautomatizadas, pero compre destacar que, ainda que mediante o uso
da comicidade, nesta seccion abordanse principalmente dificultades economicas, sociais,
financeiras e outras dificultades cotias. Polo tanto, son estes temas, ben sexa desde a satira
ou a interpretacion, os que mais se apoian na desautomatizacion fraseoloxica como forma
de titulacion. Os datos presentados tamén amosan a ausencia deste recurso lingiiistico en
materia de politica nacional. A diferenza do afirmado por Castafion (2003) ou Guerrero
(2017), o seu uso nos titulares deportivos non € moi frecuente na prensa cubana.

Esta distribucion tematica constitlie a base para a determinacion das principais funcions
que desempefian as unidades fraseoloxicas desautomatizadas na prensa cubana. Para iso,
primeiro analizarase o tipo de modificacion que presenta a expresion e que a converte,
polo tanto, nunha unidade desautomatizada. A continuacion, explicarase o efecto que trae
consigo esta modificacion en relacion co contido informativo do artigo e o contexto que lle
serve de ancora. Asi mesmo, con base nos grupos tematicos presentados, fundamentarase
o vinculo entre cada un deles coas funcions e efectos da desautomatizacion.

Ao mesmo tempo, as caracteristicas do modelo de prensa cubano convérteno nunha
fonte ideal para a analise de estruturas discursivas que indexan de forma estratéxica
a ideoloxia subxacente, que se reflicte, sobre todo, nos titulares. Asi, ao identificar as
funcions das unidades fraseoloxicas desautomatizadas na titulacion xornalistica, non se
debe pasar por alto como estas contribien ou non a describir mais ou menos positiva
ou negativamente eventos e actores. Nisto terase en conta a polarizacion intragrupal-
extragrupal das ideoloxias (Van Dijk, 2005: 19) e a preferencia por temas especificos.

E necesario engadir que, ainda que se seleccionaron tres xornais nacionais como fontes
para a obtencion de datos, a analise das funcions que desempeiia a desautomatizacion

fraseoloxica na titulacion non terd un cardcter comparativo. Isto baséase, principalmente,
no modelo de prensa comun que os apoia e que se basea na politica comunicacional do
pais. Polo tanto, incluso cando cada un define a stia propia politica editorial e os seus
principais lectores, as diferenzas mais salientables atopanse nas seccions que presentan,
non no tratamento dos temas nin no enfoque que estes reciben.

5. Funcions da desautomatizacion fraseoloxica en titulares cubanos.
Resultados e discusion

O No conxunto de publicacions dedicadas & politica internacional destacan aquelas
centradas en analizar as relacions de Cuba con paises que se opofien 4 ideoloxia socialista
da illa, como € o caso de Estados Unidos, Brasil e Israel. Tres dos titulares analizados
corresponden ao primeiro destes paises:

(1) Un nuevo apreton...y en Cuba no come el miedo (Juventud Rebelde, 7/4/19)
(2) En Estados Unidos se juega al duro y sin guante (Juventud Rebelde, 26/5/19)
(3) Trump se poncha con las bases llenas (Granma, 16/6/19)

Cada unha destas formas de titulacion presenta reflexions sobre as consecuencias da posta
en practica de diferentes politicas por parte de Estados Unidos que afectan 4 economia
e a outros sectores do pais. A primeira aborda a aplicacion do Titulo III da Lei Helms-
Burton, que permite a expropiacion de terras ou propiedades cubanas que pertencian a
cidadans estadounidenses antes do proceso de nacionalizacién levado a cabo por Fidel
Castro. Moitas destas forman parte de grandes negocios con importantes investimentos
estranxeiros. O artigo argumenta que os investidores foraneos ainda permanecen en
Cuba a pesar da devandita lei. Para sintetizar a idea no titular, fusidnanse duas unidades
fraseoloxicas (darle a alguien un apreton e comer miedo) e introdicese a suspension
do primeiro enunciado.

Os dous titulares restantes apdianse en expresions procedentes do ambito deportivo,
concretamente do béisbol, deporte nacional de Cuba. Prodiicese nos dous casos unha
desautomatizacion semantica, onde o corpo da informacién serve de ancora contextual
e facilita a comprension da mensaxe. Notese como se amosa nos casos presentados, a
través dun rexistro popular, a resistencia cubana ante os intentos de Estados Unidos de
desestabilizar o funcionamento econdmico do pais. Tamén se reforza a intencion de
representar a unidade do pais, neste caso como “un gran equipo” capaz de derrotar a un
inimigo poderoso e unido por unha ideoloxia comun.

As veces, 0 uso destas expresions contribuie &4 construcion do sentido textual, de forma
particular a opinién do autor sobre o tema tratado:

(4) Elecciones en Israel son otro perro, pero con el mismo collar (Juventud
Rebelde, 22/9/19)
(5) Dios los cria y... (Trabajadores, 1/4/19)

No exemplo 4 produciuse a transposicion de elementos de ambas as partes da estrutura
bimembre (el mismo, otro). A expresion anuncia, na opiniéon do analista, o posible
cambios de presidente en Israel, pero a permanencia da forma de goberno anterior. Por
outra banda, a reducion da unidade Dios los cria y el diablo los junta no titular 5 ¢é
funcional debido ao alto nivel de fixacion desta frase. O comentario fai alusion 4 visita do
presidente Jair Bolsonaro ao seu homologo israeli Benjamin Netanyahu, a cal constitue,
segundo o autor, unha mostra de apoio ao presidente Donald Trump.

A stia vez, as relacions de Cuba con naciéns que comparten ou apoian o modelo social
vixente € tamén outro asunto moi tratado nos medios de comunicacion. Neste sentido,
Venezuela constitie un dos principais centros de interese. Preséntase o seguinte titular
como mostra disto:

(6) Con Venezuela, hasta que se seque el Orinoco (Juventud Rebelde, 24/2/19)

Nel tomase como fonte unha das frases analizadas anteriormente neste traballo. Como
recurso desautomatizador empregouse a substitucion 1éxica, neste caso por un substantivo
pertencente a0 mesmo campo semantico. Do mesmo xeito, o elemento substituto contribue
a individualizar a mensaxe presentada e a amosar a unidade de ambos os paises.

En xeral, os recursos desautomatizadores empregados en temas de politica internacional
favorecen o achegamento do lector e o tratamento creativo de elementos de especial interese
para a politica comunicacional. Tamén serven como vehiculo para a ideoloxia subxacente
na prensa cubana. Isto evidénciase, en primeiro lugar, na seleccion de temas especificos
como os relacionados con gobernos que simpatizan en maior ou menor medida co modelo
politico-social implantado en Cuba. Asi, o discurso xornalistico, onde a seleccion de
palabras e frases estd en funcion das stias presuposicions e implicaturas ideoloxicas (Van
Dijk, 2005: 24), pretende pofier en practica unha estratexia de autopresentacion positiva
e presentacion negativa do outro.

E importante sinalar que esta estratexia recofiece como grupo non sé6 a Cuba, senon
tamén a aqueles paises que seguen modelos socialistas ou amosan o seu apoio aos que o
fan, por exemplo Venezuela, Nicaragua, Rusia ou China. Mentres tanto, forman parte do
“outro”, do extragrupo, gobernos que se opoien a ideoloxia socialista ou que colaboran
con inimigos comuns a esta. Tal ¢ o caso de Estados Unidos, Israel ou Brasil. Para
estes ultimos, utilizanse as estruturas e estratexias discursivas en funcidén de mitigar as
suas cousas boas e resaltar as malas, segundo Van Dijk (2005). Mesmo nalguns casos,
como nos exemplos 3 e 5, a fraseoloxia popular cubana contribtie a ridiculizar as suas
supostas derrotas ou eventos.

A exaltacion da obra da Revolucion Cubana constitiie un tema esencial en todos os
medios de comunicacion masiva do pais. Ao mesmo tempo, a exposicion deste tema trata
de promover a participacion de toda a sociedade en cada un dos logros, a sua defensa
e proteccion. Deste xeito, tamén se reforza a autopresentacion positiva do grupo, cuxa
ideoloxia se fortalece a través da expresion do seu propio discurso. Os seguintes exemplos
ilustran alguns destes aspectos:

(7) Ferrocarril cubano a todo tren (Granma, 4/1/19)

(8) No hay sabado sin sol, ni domingo sin trabajo voluntario (Trabajadores,
18/3/19)

(9) Afio nuevo, bicicletas nuevas para los carteros (Trabajadores, 7/4/19)

(10) Guajiro bien plantao (Juventud Rebelde, 7/4/19)

No primeiro caso, tomase como fonte a expresion a todo tren, que significa que algo
vai moi ben, sen contratempos. Como recurso desautomatizador, engadiuse o sintagma
ferrocarril cubano, cuxo nucleo estd semanticamente relacionado co da unidade orixinal.
Deste xeito, intensificase a mensaxe presentada e resaltase a noticia (o funcionamento
de varios trens para o transporte nacional de pasaxeiros). Ao literalizar os compofientes
individuais da unidade, confirmase a sua idoneidade para o tema en cuestion.

A substitucién de elementos da segunda parte da estrutura bimembre é o recurso
empregado nos exemplos 8 (no hay sabado sin sol, ni domingo sin resplandor) ¢ 9
(ario nuevo, vida nueva). No corpo da informacion que acompafia ao titular 8 poédense
ver os argumentos que articulan a coherencia informativo-global do artigo, referido ao
duro labor dos habitantes da Habana na recuperacion da cidade capital tras o tornado
de xaneiro de 2019.

En Cuba, estar bien plantado significa gozar dunha boa posicion econdmica, profesional
ou financeira. O exemplo 10 presenta unha desautomatizacién semantica, cuxo significado
pode determinarse a través do contexto. Para iso aprovéitase a relacion entre os vocabulos
guajiro e plantao, ambos procedentes do discurso labrego do pais. Compre precisar que
a omision do “d” intervocalico de plantao tamén ¢ unha forma de reproducion deste
discurso. Ao longo da entrevista exponse o orgullo e o compromiso do informante co
seu traballo, quen, como unha arbore, fixa as suas raices no chan para cumprir coa
producion agricola do pais.

A titulacion de temas culturais e deportivos alude a nomes propios para lograr a
desautomatizacion fraseoloxica. A partir da sua adicion ou substitucion, establece relacions
semanticas entre o titular e o corpo da informaciéon. Nalgins dos casos, apoiase nas
semellanzas fonéticas existentes que evidencian a posta en practica dun proceso ostensivo-
inferencial e, polo tanto, atraen a atencién do lector:

(11) Rey comprometido, rey puesto (Trabajadores 10/6/19)
(12) Adolfo Roval felicisimo de colgar los numeros (Juventud Rebelde 26/5/19)
(13) Tocar madera con Ares (Juventud Rebelde 8/4/2019)

O exemplo 11, ademais da substitucion 1éxica de muerto por comprometido, apdiase
no nome do director do equipo nacional de béisbol, Rey Vicente Anglada. A sua vez,
colgar los guantes ¢ sindbnimo de renderse. Asi, mediante a substitucién do complemento
directo do titular 12, honrase a extensa obra artistica de Adolfo Robal. De igual xeito,
no 13 tomase como fonte a expresion focar madera, ¢ dicir, apartar malos presaxios
ou acontecementos. Ademais, esta frase constitue o titulo da exposicion presentada por
Ares, o artista entrevistado.

Os cambios de modalidade oracional son a forma de desautomatizacion mais recorrente
nas publicacions relacionadas con problemas, indisciplinas sociais e preocupacions da
cidadania.

(14) ;Motorinas' de la discordia? (Juventud Rebelde, 9/6/19)
(15) ¢El agua de la buena pipa? (Juventud Rebelde, 16/6/19)
(16) ;Quién le pone el cascabel a la lata? (Trabajadores, 18/3/19)
(17) ;Comprar o comerse un cable? (Granma, 15/3/19)

Esta forma desautomatizadora tamén permite que o autor tome unha posicion imparcial
no tema tratado. No corpo da informacion preséntase o positivo e o negativo do problema,
os argumentos de ambos os grupos e as distintas opinions ao respecto. Con isto, invita &
reflexion e a que o lector, segundo o lido, asuma algiin dos puntos de vista expostos, no
que o autor se comporta como un axente pasivo que presente ideas, pero non as impon.
Mediante a interrogacion ponse en practica tamén a funcion apelativa da linguaxe,
minimizase o papel do autor no valorado ou comentado e xéranse implicaturas diversas.

Asi o confirman os titulares 14 e 16. No primeiro, partese da expresion € ser la manzana
de la discordia, ¢ dicir, causar conflitos ou consecuencias negativas. Nela produciuse
a substitucion Iéxica do nucleo do sintagma. Ao usar a unidade fraseoloxica dun xeito
interrogativo, o autor chama 4 reflexion, consciente de que o tema tratado suscita opinions
contraditorias. O mesmo ocorre no exemplo 16, onde se substitie o complemento indirecto
gato por lata, que funciona como un elemento de apoio contextual. O traballo valora
os prezos das latas de cervexa no sector estatal e no sector denominado contapropista'?,
un problema para o que propén unha serie de posibles solucions que forman parte da
responsabilidade laboral de varias entidades. Como no exemplo 14, tampouco mostra a
inclinacién cara a ningunha destas, mesmo cando o titular pregunta quen deberia facelo.

Ao formar parte da nova politica comunicacional do pais implementada a partir de
2019, a prensa cubana amosa unha incipiente intenciéon de ofrecer ao publico unha
vision critica e obxectiva das dificultades que afronta a sociedade actual. Porén, incluso
as aproximacions ao tema resultan un pouco superficiais e carecen de argumentos
consistentes. A desautomatizacion de unidades fraseoldxicas, en concreto o cambio de
modalidade oracional, como forma de titulacion contribue a estas analises matizadas
pola abstraccion. Os autores son capaces de enunciar ou presentar os problemas, pero
¢ imprescindible unha analise mais profunda e critica, que transcenda a frecuente
autopresentacion positiva.

Mentres tanto, os comentarios sobre indisciplinas sociais pretenden influir na educacion
formal da cidadania e na transmision de valores morais e civicos. As unidades fraseoloxicas
destes textos representan unha forma de argumentacion debido & sua longa tradicion
sociocultural como elementos lexitimadores de condutas, hdbitos, comportamentos etc.
Con elas, apélase 4 sabedoria popular como unha voz autorizada no tema.

" Sinénimo de moto eléctrica.

12 Refirese 4s persoas que traballan ou prestan servizos profesionais pola sta conta, de forma particular, sen
emprego estatal.

(18) El que espera... jolvida la educacion? (Granma, 29/7/19)
(19) Basura parece, plata puede ser (Trabajadores, 26/8/19)

Como recursos desautomatizadores no titular 18 combinanse a suspension do enunciado, a
substitucion da segunda parte da estrutura bimembre e o cambio de modalidade oracional.
Non obstante, lograse identificar a expresion basica: el que espera, se desespera, que se
emprega para recomendar que ¢ mellor non esperar por alguén ou por algo durante moito
tempo. O artigo analiza as indisciplinas dos cidadans nas filas para obter determinados
produtos ou servizos e fai un chamamento para que se mantefia unha mellor actitude
durante estas.

Oro parece, plata no es, esta ¢ a expresion que serve como fonte de creatividade no
exemplo 19, cuxo significado esta relacionado coa falsidade das aparencias. Levouse a
cabo a substitucion 1éxica do substantivo da primeira parte da estrutura bimembre e da
forma verbal da segunda pola perifrase puede ser. Ambos recursos permiten a adecuacion
contextual da frase no corpo da informacion. En concreto, a inclusion do verbo poder
contribue & intencidon educativa da mensaxe, que presenta os posibles beneficios da
reciclaxe dos refugallos soélidos.

Segundo a Teoria xeral do humor verbal, a linguaxe ¢ un dos parametros a través dos
cales se presenta un humor potencial. Neste sentido, o cofiecemento lingiiistico permite
“comprender juegos de palabras, efectuar lecturas opuestas de un mismo término,
identificar ambigliedades y detectar la manipulacién de la forma de una expresion”
(Attardo, 2017: 128). A desautomatizacion fraseoloxica é un recurso frecuente nestes
textos, onde, ademais de cumprir unha funcion ludica, divertida e artistica, contribue a
critica de feitos, problemas ou persoas.

Alglns dos exemplos que forman parte do corpus aqui analizado pretenden atraer a
atencion do lector e establecer unha especie de xogo lingiiistico onde tamén se activan
as capacidades cognitivas e pragmaticas para descodificar a mensaxe:

(20) La vida es corta...comete primero el postre (Juventud Rebelde, 22/9/19)
(21) Sexo, humor, luego existo (Juventud Rebelde, 15/12/19)

(22) Cavidad gastrica satisfecha, viscera cardiaca euforica (Juventud Rebelde,
28/7/19)

O titular 21 encabeza unha entrevista a un destacado representante do humor grafico en
Cuba. Ao tratarse dunha personalidade do propio ambito humoristico, a desautomatizacion
empregada convértese nun elemento coherente co entrevistado, que dista da solemnidade
de temas de investigacion, politica, economia etc.

Os exemplos 20 e 22 invitan a reflexionar sobre asuntos cotians sinxelos, aparentemente
sen importancia para os lectores. Porén, desde a comicidade, os autores intentan amosar
o lado complexo destes temas. Chama a atencion o titular 22, no que se produciu a
literalizacion de cada un dos seus compoiientes, acompanada dun cambio de rexistro,
co que se pretende ridiculizar a funcionalidade da norma culta en contextos populares.
Este fenomeno poderia constituir unha especie de ultraliteralizacion, posto que indica

a intencion de adaptar a expresion a unha forma aparentemente correcta, pero que en
realidade non o ¢, xa que queda privada de toda a stia funcionalidade discursiva e
semantica.

Outros exemplos pertencentes a temas humoristicos propofien unha forma de critica
novidosa e creativa aos problemas aos que se enfronta a sociedade cubana actual:

(23) ;Quién llego primero: el huevo o el pollo? (Juventud Rebelde, 26/5/19)
(24) Pescado por pescado (Juventud Rebelde, 2/6/19)

O titular 23 toma como fonte a frase ;Quién llego primero al mundo: la gallina o el huevo?
Eliminouse a primeira parte da expresion correspondente ao complemento circunstancial
de lugar, mentres que un dos elementos 1éxicos da serie disxuntiva substituiuse por un
cohipénimo. Cada un destes elementos permite a insercion da unidade no seu novo
contexto, neste caso relacionado coa dispofiibilidade de alimentos na cesta basica familiar.

Deste mesmo contexto procede a expresion darle a alguien pollo por pescado, ¢ dicir,
dar unha cousa de pouco valor por outra de maior calidade. Tivo a sua orixe nunha das
medidas adoptadas polo Ministerio de Comercio Interior para a distribucién equitativa
dos alimentos de forma regulada. Dada a escaseza de peixe, este produto foi substituido
por polo. O comentario correspondente ao titular 24 reflexiona sobre o baixo nivel de
importacion de polos en Cuba durante 2019, que trouxo consigo a necesaria distribucion
de peixe de novo.

A analise presentada nesta epigrafe permite identificar a coherencia existente entre os
recursos desautomatizadores, as funcions que desempefian e as temadticas abordadas.
Asi, nos comentarios de politica internacional e na presentacion dos logros acadados
no pais, as unidades fraseoldxicas desautomatizadas contribuen 4 argumentacion da
ideoloxia socialista cubana e 4 construciéon da opinion do autor. A stia vez, os cambios
de modalidade oracional na titulacién de andlise de indisciplinas ou problemas sociais
poiien en practica a funcidn apelativa da linguaxe e converten ao lector nun participante
activo, reducindo asi o grao de implicacion do xornalista. Nos textos humoristicos tefien
unha funcién ludica, divertida e artistica, pero contriblien a unha critica social mais
creativa, a través de distintas implicaturas.

6. Conclusions

Dun xeito xeral, podese afirmar que a efectividade da desautomatizacion fraseoloxica
depende do nivel de fixacion e do contido do fraseoloxismo orixinal, do contido xerado
a partir do cambio e a informacidn extralingiiistica almacenada no imaxinario colectivo
dos interlocutores. Por iso, a stia inclusion nun determinado discurso pode converterse
ou non nun recurso efectivo, xa que a mensaxe poderia interpretarse dun xeito totalmente
terxiversado, centrarse s6 nun dos matices engadidos ou, pola contra, favorecer unha
ampla variedade de informacions implicitas e xerar un maior grao de interese. Isto cobra
maior importancia na lingua escrita, sobre todo ao tratarse dos medios de comunicacion
masiva.

No caso particular da prensa cubana, ainda que se advirte un uso moi reducido da
desautomatizacion fraseoloxica nos titulares, unha vez que se emprega contribie a
desencadear diferentes efectos que estan intimamente relacionados co tema que se aborda.
Neste sentido, ¢ notable a preferencia polo uso en xéneros de opinion, mixtos ou de
interpretacion, especialmente en traballos que abordan problemas da sociedade cubana,
reflexions sobre indisciplinas sociais e preocupacions da poboacion, incluso desde un
enfoque humoristico. Os datos presentados tamén amosan a ausencia deste recurso
lingtiistico en asuntos de politica nacional.

O uso de unidades fraseoldxicas desautomatizadas como forma de titulacion pretende
xerar confusion e provocar interese; viola a maxima de maneira, porque elixe un xeito
mais complexo de dicir algo para conseguir maiores efectos e tamén constitie un método
de intensificacion lingtistica. A perspectiva fraseoloxico-pragmatica empregada permitiu
determinar, ademais, outras funciéns na prensa cubana, como minimizar o papel do
xornalista no valorado ou comentado e xerar implicaturas, especialmente en traballos
sobre critica e problemas sociais. Tamén contribuen 4 construcién da opinién do autor
na andlise de temas politicos de interese.

Do mesmo xeito, a presenza de expresions modificadas intencionadamente nos titulares
analizados representa unha forma de argumentacion, debido 4 sta longa tradicion
sociocultural como elementos lexitimadores de condutas, habitos, valores etc. Esta
funcién aprovéitase naqueles artigos que pretenden promover un bo comportamento e
inculcar valores civico-culturais relevantes para a sociedade cubana actual.

Por ultimo, compre destacar a funcionalidade da desautomatizacion fraseoléxica como
estratexia discursiva que indexa a ideoloxia subxacente da prensa cubana. En particular,
0 seu uso en traballos sobre politica internacional favorece a polarizacién intragrupal-
extragrupal das ideoloxias e constitiie un recurso de autopresentacion positiva.

